
 ۶۰/۱۰/۲۰۲۳            انور اڅړمحمد 

 

 کې لومهغازي امان الله خان د انګرېزي استخباراتو په 
 (برخه )لسمه

 
 (۲جنرال نادر خان او د انګرېزانو پټې مرستې )

مه نېټه ورسیدل ۱۹ل. ل، کال د کب میاشتې په ۱۳۰۷جنرال نادر خان او شاه ولي خان له کورمې څخه خوست ته د 
ییزو وسایلو ته اړتیا  ده چې هر ډول جګړه مالي لګښتونه او جګړهد لښکر په ټولو لګیا شول، طبیعي  او په خوست کې

لري، د لویې پکتیا وګړو نه شول کولی پرته له مرستې لښکر راټول کړي، جنرال نادر خان د هغه مهال پر اړتیاوو او 
 نو ځکه په ډاډه زړه د قومي لښکر په جوړولو لګیا شو. هغه سره انګرېزانو مرسته کړي وه شرایطو ښه پوهیده، له

هغه مهال  ،قومونه راټول شوي ووبېلابېل دا مهال چې نادر خان په خوست کې ؤ او د ده پر ملاتړ د خوست مرکز ته 
 ل منځ کې یې له اوږدو کلونو راپدېخواد خوست قومونه په دوو ګوندنو: تور او سپین باندې وېشل شوي وو چې په خپ

ېژندل کیدل، دغو نه پ په لومړیو کې چې د سقاؤیانو پلوي قومونه هم راغلي وو دښمنۍ درلودلې، په دغو قومونو کې
د  ې په پای کېتر دې چ ،ته کړې بې نظمۍ رامنځشرارتونه او په خوست کې  قومونو د بېلابېلو عواملو پر بنسټ

 .خوست ښار لوټ شو
نظمیو او ګډوډوی سربېره چې د وسلو د وېش، د قومونو ترمنځ د جنرال نادر خان په خوست کې د سختو بې 

منځي اختلافاتو او د سقاؤ پلویانو لخوا رامنځ ته شوي وې، پر قومونو وسلې ووېشلې دا هغه وسلې وې چې نادر  خپل
یس په ان خان ته انګرېزانو ورکړي وې، د هغه مهال د پېښو عیني شاهد لیکوال او ژونالیست میر غلام محی الدین

 رنګوالی او نور اړونده حالات داسې لیکلي دي:څخوست کې د وسلو د وېش 
ً فېصله شوي ده او د هر قوم برخه ټاکل ۳د وري میاشتې »کال  ل ل.۱۳۰۸د   مه نېټه: د وسلې د وېش مسئله تقریبا

وېش به سبا ورځ ... هیله ده چې د وسلې تګ فکر کیږي وړاندېچې اوس د  دی پک شوشوي او زموږ کار لږ څه س
 1«کې له غرمې پای ته ورسیږي.مخ

خېلو قوم چې د سقاویانو لخوا پېسې ورکړای شوي وې له یوې خوا یې له نادر خان څخه وسلې ترلاسه ید ځدراڼو د دیر
مختګ پر وړاندې خنډونه رامنځ کړي، له بده مرغه چې نادر خان په  کړې له بلې خوا یې غوښتل د نادر خان د پر

مه نېټه: ... پېښه ۵د وري میاشتې »وال کړل چې په هکله یې انیس لیکي: خېل وسلهیکې خپل مخالفین، دیرناخبرۍ 
یو هیاهوی او شور  ، نوداسې وه چې د ځدراڼو د دریخېلو قوم، وروسته له هغې چې خپله برخه ټوپک یې ترلاسه کړل

خېلو وویل چې د ببرک خان ځدراڼ یچې دیرزوږ یې د چوڼۍ په دروازه کې جوړ کړ، د دغه شر او شور علت دا ؤ 
مغال تر دې کچې زیات شو چې تا به وې چې هغوی غواړي په  قوم ته له موږ څخه ډېر ټوپک ورکړل شوي دي. غال

 دې پلمه جګړه رامنځ ته کړي.
بجې وې چې له چوڼۍ بهر د هیاهوی غورځي پورته شول چې په هر لوري خلکو منډې ۴مازدیګر، ]د همدې ورځې[

  2«ګنده شوه چې د خوست ښار چور شو.په پای کې څررامنډې وهلې، مالومه نه وه چې څه پېښه ده، 
سالار صاحب ته  سپه»مه نېټه نادر خان په نورو قومونو هم وسله ووېشله انیس زیاتوي:۷مه او ۶په پای کې د وري په

 چې د وسلو د وېش لهدا ثابته شوه چې پر قومونو باندې د وسلو وېشل حتمي دي، ځکه چې ورځ تر بلې پېښې زیاتیږي 

                                                           
 مخونه.۱۴۲-۱۴۱بحران و نجات. میر غلام محی الدین انیس: : 1
 مخ.۱۴۶: هماغه کتاب. 2

مه او د ۶چې د وري میاشتې  و... موږ د وسلو تر وېشلو پورې منتظر پاتې شويامله ځینې ستونزې رامنځ ته کیږ
  3«تېره شوه. د وسلو د وېشلو په انتظار ،مې نېټه نیمه ورځ۷

په کابل کې د هغه مهال د ایران سفیر سید مهدي فرخ، په خپل کتاب )تاریخ سیاسي افغانستان( کې د نادر خان لخوا د 
وسلو د وېشلو یادونه، د انیس د کتاب )بحران و نجات( پر بنسټ کړي ده او تر څنګ یې له نادر خان سره د انګرېزانو 

محمد نادر خان یوه اندازه وسله له انګرېزانو ترلاسه کړي وه »تو په اړه دلایل هم وړاندې کړي دي، هغه لیکي:د مرس
او پر قومونو یې ووېشله. دا چې د افغانستان لیکوالان لیکي چې نادر خان پېسې او وسلې نه درلودې، له حقیقته لرې 

پر قومونو وسلې ووېشلې. که نادر خان وسلې نه درلودلې،  خبره ده، هماغه لیکولان او مؤرخین لیکي چې نادر خان
... دا وسلې هماغه وسلې وې چې د هند له حکومت پر قومونو یې ووېشلېنو هغه وسلې یې له کومه کړې وې؟ چې 

  4«تګ یې وکړ. مخ څخه ترلاسه شوي وې او د انګرېزانو هماغو وسلو او پیسو محمد نادر خان ځواکمن کړ او  پر
په خوست کې د نادر خان لخوا د وسلو د وېش په هکله انګرېزانو هم خپلو لوړپوړو چارواکو ته راپور ورکړی دی 

د پېښور د عمومي »منځ د اختلافاتو یادونه شوي ده. وېش پر سر د ځدراڼو او منګلو تر په راپور کې د وسلو دچې 

ل شوي دي چې شاه ولي خان د ځدراڼو له لارې او مې نېټې په تلګرام کې وی۲۹ز، کال د مارچ د ۱۹۲۹کمشنرۍ د 

مه نېټه له خوست څخه د ګردېز پر لور ولاړل. او د مارچ ۲۵ریوب له لارې د مارچ په امود خان د منګلو او شاه مح

 مه نېټه نادر خان هم باید د ځدراڼو او صبریو له لښکر سره چې هغوی ته یې وسلې ورکړي دي، د ]خوست[ له۲۶په 

خو په نوموړي لښکر کې د ځدراڼو او منګلو د وسلې د وېش پر سر نښته رامنځ  د ګردېز پرلور وخوځیږي متون څخه

ته شوه. نادر خان کوښښ کوي منګل قانع کړي تر هغې چې ګردېز ته نه وي رسیدلي د وسلې د وېش مسئله وځنډوي 

په خپلو کوښښونو کې ناکام او د  نادر خان دې بنسټ رکې کوم چال شتون لري، پخو منګل فکر کوي چې په منځ 

ځدراڼو او منګلو په جګړه کې د خوست بازار چور شوی دی، د ګردېز پر لور د محمد نادر خان تګ هم ځنډیدلی دی 

 « او شاه ولي خان او شاه محمود خان هم خوست ته راګرځیدلي دي.

ه ټوپک ځدراڼو او یو زرو پنځه سوه په ورپسې تلګرام کې ویل شوي دي چې: محمد نادر خان یو زر پنځه سوه میل

  5مه نېټه د ګردېز پر لور وخوځید.۲۷وروسته له هغې، د مارچ په  چې منګلو لښکر ته ورکړلمیله ټوپک د 

مېشتو په شفاهي روایاتو کې ویل کیږي چې یوه په زړه  والی او وېشل اوس هم د خوست له نادر خان سره د وسلو شته
، داسې وهشر، مرحوم حاجې قادر منګل ویلي ما )لیکوال( ته د منګلو د قوم یوه پیاوړي مپورې او مشهوره بېلګه یې 

، نو نادر خان او وور څنګ د منګلو قوم وګړي هم مله چې ګردېز سره نږدې چې له نادر خان سره د نورو قومونو ت
 ورسره ناستو کسانو ته یې چای راوړ.

چای نه پېژاند، منګلو د نادر خان پر لور وکتل چې دا څه ډول د  هغه مهال ډېرو خلکو»وویل:راته د منګلو مشر 
څښاک څیز دی. نادر خان د منګلو پر لور پام شو، هغه وویل چې هغو کسانو ته هم چای ورکړئ. منګلو ته یې هم په 

ې پیالې پیالو کې چای واچاوه، هغه وخت د چای پیالې له پخو خاورو، لکه د ګړیو یا کټوو په څېر جوړې شوي وې چ
سړې او په منځ کې چای تود )ګرم( ؤ، نو کله چې یو تن منګل چې خوله یې له تاوده چای سره عادت نه وه، د چای 
پیاله پورته کړه او خوله یې سخته وسوزیده، تر دې چې له سترګو یې اوښکې تویې شوې. نادر خان چې ورپام شو نو 

ه وویل: ګوره! په نادر خان او کابل باندې څه حال دی او موږ پوښتنه یې وکړه: دا سړی ولې ژاړي؟ هغه منګل ورت
 دلته چایونه څښو، خدای دې په موږ تورې خاورې وخوړل کړي. 

 نادر خان چې د منګل اوښکې او خبرې ولیدې نو امر یې وکړ چې هغه کس ته یو انګرېزی ټوپک ورکړئ.
 منګلو په قوم کې ښه مشهور دی. په ځانګړي توګه دکې، د خوست په قومونو  روایت پورته شفاهي

خېلو قوم د ید وسلو له وېش وروسته نادر د ګردېز پر لور د تلو هوډ وکړ خو دا مهال په ډاګه شوه چې د ځدراڼو د دیر
سقاویانو پلویان دي، هغه مهال د خوست ګردېز لویه لار د دیرخېلو له سیمې تېره شوي وه. د خوست قومي لښکر په 

چې د لښکر د تېریدو پر مهال په  خېلو ته یې کسان ولېږلیپرځای شو او دیر ان په کلا کې ځایالمره کې د ببرک خ
خېلو له سقاؤ څخه په پلوی په څرګنده څه نه ویل خو دا یې ویل چې نادر خان یدیر»خپله سیمه کې مزاحمت ونه کړي. 

  6«ی دی نو ځکه موږ لاره نه درکوو.امان الله خان ملاتړد 

                                                           
 .مخونه۱۴۲-۱۴۱: و نجات : بحران3
 .مخ۵۰۷. ریخ سیاسي افغانستانتا سید مهدي فرخ: :4
 .مخونه۴۴۳-۴۴۲. توطیۀ های انگلیسبازنگری دورۀ امانی و : 5

، دا درې ورځي ډېرې سختې تېرې شوې، د قومونو استازي چې په مه۱۱مه او۱۰مه۹د وري میاشتې انیس زیاتوي:
جګړې ته چمتو شول او سمدلاسه جګړه پیل شوه چې په پایله  لو ټینګار او فشار په لیدو سرهخېیلښکر کې وو، د دیر

 خېل مغلوب شول او د خبرو لاره یې غوره کړه.یکې دیر
خېلو له یښکر د دیر: تر هغې چې لچې یو شرط یې دا ؤ خېلو ته خپل شرایط وړاندې کړلیرد لښکر قومي مشرانو دی

    7... .«ئتاسو به موږ ته یرغمل کسان راکوي نه و یدرې څخه تېر شو
، هغه وو چې مشرانو پرېکړه وکړه چې د ځدراڼو د تنګي له لارې زېړوک او پایله نه درلودهخېلو سره خبرو یله دیر

په ارګون  او د مه نېټه ارګون ته ورسید۱۶نادر خان د وري په »ولاړ شي او بیا ګردېز ته وخوځیږي. اورګون ته 
  8.«ابهوواغلاست ررسمي سلامي او ښه  عسکري قطعې مېشتېکې عسکري کلا 

دا مهال چې نادر خان ارګون ته رسیدلی ؤ، د امان الله خان ځواکونه غزني ته د رسیدلو په حال کې وو، نادر خان د 
د ځدراڼو د » له سقاؤیانو سره په جګړو لګیا ووکې ګردېز پر لور وخوځید، د امان الله خان ځواکونه چې په غزني 

  9«په غزني کې د امان الله خان له ځواکونو سره جګړې ته په لاره وو. یځاخېلو قوم د زرمتیانو سره یو یدیر
ښکارې چې دا داسې یو ګډوډ حالت ؤ چې د بري او لري مالومات نه کیدل، ښایي نادر خان ته انګرېزانو ډاډ ورکړی 

په  خوا هغه مهال چې امان الله خانله بلې وي چې د امان الله خان ځواکونه په غزني کې له ماتي سره مخ کیږي. 
جونو او کندهار کې د لښکر په ټولولو لګیا وو، نو د افغانستان خلکو ته یې یو اعلامیه خپره کړه چې په کابل کې پر ن

کې شوي وه او خپلو مخالفینو ته یې بښنه کړي وه، په نامخامخ ډول  چور او چپاول یادونه په ،هکانو د سقاؤیانو تیري
 یې له سقاؤ سره په جګړه کې پر افغانانو د مرستې غږ هم کړی ؤ.

سره له دې چې نادر خان له آره کوښښ کاوه څوک پوه نه شي چې هغه او وروڼه یې له امان الله خان سره دښمني 
فکر وکړي چې موږ له امان الله خان سره دښمني هېڅ داسې کار باید ترسره نه شي چې خلک :»... لري، هغه وویل

نادر دا خبره خپلو وروڼو ته په کورمه کې په هغه ناسته کې کړي وه چې د کورمې د انګرېزانو سیاسي استازی « لرو.
  10مکوناچي هم حاضر ؤ.

ېزانو سره دوستي پټه نه ه امان الله خان سره خپله دښمني او له انګرد امان الله خان له اعلامیې وروسته، نادر خان ل
علامیې پر وړاندې اعلامیه خپره کړه چې د امان الله خان د بیا ځلې پاچا انو نادر خان د امان الله خان د  ،کړای شوه

ستان له ناوړه حالاتو تاسو ته باید وویل شي چې زه په فرانسه کې د افغان»کیدل په کې رد شوي وو، هغه لیکلي وو:
ه ده او وي فوکړ چې د افغانستان خدمت زما وظیخبر شوم، سره له دې چې زه په هغه وخت کې ناروغ وم، فکر مې 

ظالم  خ ولاړ شو او وروسته تر هغې چې... موږ به د کابل پر لور پرممې په چټکۍ سره پېښور ته ورساوه به، نو ځان
د قبایلو په مشوره به داسې یو نو  ،تخت باندې یې خېټه اچولي ده له پاچاهۍ څخه وغورځاوه غل چې د کابل په پای

       11«کولو لیاقت ولري. نفر پاچا کړو چې هېواد ته د خدمت
ره کړه، هغه یې د په پېښور کې د امان الله خان د سوداګرۍ استازي عبدالحکیم د نادر د اعلامیې په ځواب کې وینا خپ

دواړه ناپاک ملګري، ټګان دي، نادر هغه څوک دی چې امیر حبیب الله یې وژلی دی، د »انګرېزانو لاس پوڅی وباله:
هغوی کورنۍ د امیر عبدالرحمن لخوا له افغانستان څخه شړل شوي وه، ځکه چې هېواد ته وفاداره نه وه، مګر د وژل 

، هغوی د خپل مشر په وژلو سره خپله غداري په ډاګه څرګنده کړه، هغوی شوي امیر له خوا بیرته راوغوښتل شوه
بریتانیې ته وفاداره دي، کله چې هغوی په هند کې وو، دوی یې افغانستان ته راوستل، دوی د اسلام دښمنان دي او 

 ځ ته راغلی دی.غواړي چې افغانستان د بریتانیې تر نفوذ لاندې راولي، اوسنی بحران هم د بریتانیې په لمسون من
علماوو ته چې د بریتانیې د حکومت له خوا پیسې ورکول کیدې او اوس هم ورکول کیږي، په دې باره کې ورسره 
مرسته کوي. هغوی غواړي افغانستان د بریتانیې تر اغېز لاندې د راوستلو په واسطه اسلام ته خطر پېښ کړي، د مثال 

 ( روپۍ ورکړي دي،۳،۶۰۰،۰۰۰درې میلیونه شپږ سوه زره )د بریتانیې حکومت د تبلیغ کولو په خاطر  :په توګه
کله چې دوی د بریتانیې له حکومت سره په پېښور کې دا موافقه وکړه زه حاضر وم، هر څوک چې له دوی )نادر او د 

  12«هغه له وروڼو( سره مرسته کوي د بریتانیې پلوي کوي.

                                                           
 مخ.۱۵۰.هماغه کتاب: 7
 مخ.۱۵۶ هماغه.: 8
 مخ.۱۷۵: هماغه. 9

 .مخ۴۳۷. بازنگری دورۀ امانی و توطیۀ های انگلیس :10
 .مخ۶۸۰اور په افغانستان کې.  ریه تالي سټیوآرټ::11
 .مخونه۶۸۱-۶۸۰اور په افغانستان کې.  :12

د امان الله خان د سوداګرۍ استازی عبدالحکیم د انګرېزانو، نادر او سقاؤ ترمنځ له همکاریو پرده پورته په پېښور کې 
همفریز هدف دا ؤ چې عبدالحکیم د بریتانیې له قلمرو څخه »کوله او د دوی پر خلاف یې تبلیغات ترسره کول. نو د 

  13«وباسي.
نو هغه  ،ورکړي وې، هغه یې په خوست او ګردېز کې لګولي وې کومې پېسېانګرېزانو نادر خان په لومړیو کې چې 

حکومت ته د هغه شفر په واسطه خبر »د هند له انګرېزي حکومت څخه د لا نورو مرستو غوښتنه وکړه د انګرېزانو 
)هغه دوه سوه زره هندي ورکړ چې د هغه یو دوست چې )ایم، اي، حکیم( نومیده او په پېښور کې ؤ، ویلي وو چې 

د حل د وسیلې په توګه کار وکړي.( ما ته په اروپا کې د  حالاتوفعلاً به د ټولو  پۍ چې ما ته راکړی شوي وې،رو
له خوا ویل شوي وو چې د بریتانیې حکومت هیله لري یو پیاوړی افغانستان وویني. که  14بریتانیې د یو سیاست مدار

ن کې د ګډوډۍ پای او د سولې راتلل وویني نو اوس یې چېرې د بریتانیې حکومت په رښتیا سره غواړي په افغانستا
وخت دی چې مرسته وکړي، امان الله چې د روسیې د خالصو سرو زرو په زور بیا د کابل پاچاهي ترلاسه کړي 

  15«ګاونډۍ نه شي. بکله به د بریتانیې لپاره یو مناس هېڅ

 خمه نېټه د نادر خان ځواکونه د لوګر د څر۶غویي په د »د نادر خان ځواکونه له ګردېز څخه د لوګر پر لور ولاړل 
مه( د امان الله خان ځواکونو ۶چې په همدې نېټه )د غویي 16«کې له سقاویانو سره په جګړه وو. (شاه مزار)سیمې په 

  17په غزني کې ماتي وخوړه او له غزني څخه په شا شول.
مې سره سمون خوري په چمن کې ۲۳له  ېز، کال د م۱۹۲۸یمه چې د ۲وزا په ل. ل، کال د ج۱۳۰۸امان الله خان د 

تلګرام واستاوه په بلوچستان کې انګرېز استازي هند ته د انګرېزانو سرحدي تاڼې ته ځان وروپېژاند، په همدې ورځ 

زما مشوره دا ده چې هغه دې سمدلاسه له سرحده تېر کړای شي او د مخصوص »... چې په کې لیکل شوي وو:

   18«ریعه دې کراچۍ یا کوم بل ځای ته ولېږدول شي چې د هند حکومت یې مناسب بولي.اورګاډي په ذ

توګه له ډیورنډ کرښې د هند بمبیي ته  ۍان الله خان او کورنۍ یې په بیړنهغه وو چې انګرېزانو خپل اصلي دښمن ام

او میدان نادر خان ته خالي شو خو نادر خان هم څه توره ونه کړه، په غزني کې د امان الله خان د ماتې له  هسولرو

نادر خان په ګردېز او »بریالي وو. سره په جګړو کې له نادر خان  چې له امله یې د سقاویانو مورال لوړ شوی ؤامله 
اړ شوی دی، یو سقاؤ سره په جګړو کې هر ځل شاتګ ته  لوګر کې د قومي لښکر د خپل منځي مخالفتونو له امله له

                                                           
 .مخ۶۹۱هماغه کتاب. :13
په مسکو کې د انګرېزانو سفیر،  : نادر خان چې په اروپا کې د انګرېزانو د یو سیاستوال یادونه کړي ده هغه کس14

ؤ چې په فرانسه کې یې له نوموړي سره لیدنه کړي وه او نادر خان پرته له دې چې انګرېز  ریجارډ هاکسن
د انګریزي هند او افغانستان تر منځ پوله و غلامۍ د ثبوتولو لپاره یې مالۍ ا سیاستوال غوښتنه وکړي، د خپلې غوړه

ز، کال د جنورۍ په لسمه ۱۹۲۶د »چې په اړه یې لیکواله ریه تالي سټورآټ داسې لیکې: د کنړ سیند پېشنهاد کړ
ر چې په روسیه کې د بریتانیې مختار وزی (Sir Richard Hodgson)نېټه له نادر سره، سر ریچارډ هاکسن 

)سفیر( ؤ او پاریس ته په رخصتۍ تللی ؤ وغږید، هغه غوښتنه وکړه چې که دا زمینه ورته برابره شي چې د هند د 
ادارې ځینو اعتمادي نفرو ته خپل نظر وړاندې کړي، د ده نظریې داسې وې چې د بریتانیې یو قوي متحد او د 

زما هم فکره دی  )سفیر( دی مختار وزیر روسیې ضد شي. هغه وویل زه او زما ورور هاشم چې په روسیه کې
زموږ موجودیت په کابل کې ضروري دی، زه کوښښ کوم له هر  ژر کابل ته غوښتل کیږو. زه فکر کومموږ 

امکان څخه استفاده وکړم څو له بریتانیې سره د تفاهم زمینه برابره کړم چې په کې زه یوازې د افغانستان د خپلواکۍ 
 تضمین وینم.

په سرحدي سیمه کې د سرحد د ټاکلو دوستانه ترتیب او تنظیم به یوه قوي مرسته وي، په دې چې یو »وویل:نادر 
 طبیعي سرحد د ډېرو مناقشو علتونه له منځ وړي.

دسیسې په خاورو کې ضد چې د افغانستان په لګښت به د بریتانیې  هغه د کونړ سیند د سرحد په توګه پېشنهاد کړ
 مخ۳۹۴. کې انستاناور په افغګډې شي. 

 مخ.۷۰۴: هماغه کتاب. 15
 مخ.۱۸۲ و نجات. : بحران16
 مخ.۲۰۱ هماغه کتاب.: 17
 مخ،۵۶۸اور په افغانستان کې.  :18

د غلو[ دولت ته یې وسپاري چې له دغې ښ وکړ نادر خان ونیسي او د ]زي د جانداد زوی کوښالدین احمد ځل غوث
  19«توطیې څخه په تېښته بریالی شو.

له هغه ځایه یې له انګرېزانو څخه د خېلو ته په شا شي او  نادر خان د خپلو پرله پسې ماتو له امله اړ شو د ځاځیو علي
 مرستو غوښتنې وکړې:

)د تل په څېر( وړاندې  انګرېزانو یې د مرستو په بدل کې نادر خان چې د خپلو ماتو له امله خورا مایوسه شوی ؤ، له
 له دې چې انګرېزان یې غوښته وکړي، مخکې له مخکې انګرېزانو ته ډېر امتیازات ومنل. 

نادر دا مهال د بمبیي پخوانی قونسل حاجي محمد اکبر یوسفي، د یو مفصل مکتوب سره د هند انګرېزي حکومت د »
بهرنیو چارو سکرتر )دینس بیري( ته چې له نوموړي حاجي سره یې پخوانۍ پېژندګلوي درلوده سېملې ته ولېږه او یو 

 غوښتنو په اړه مرسته وکړي.هغه د لیک په رسولو او د بل ځانګړي لیک یې د همفریز په نوم هغه ته ولېږه تر څو د 
( ۴۰ز، کال د بهرنیو چارو د )اف، ۱۹۲۹مې نېټې دغه محرم لیک چې د ۱۸ز، کال د سپتامبر د ۱۹۲۹د نادر د 

د پولي ها که د هند حکومت »شمېرې سند پورې مربوط دی او د هند په ملي آرشیف کې خوندي دی داسې لیکلي دي:
او افغانستان به  کله به بریالی نه شي نو هېڅته اجازه ورنه کړي چې له ده ]نادر خان[ سره مرسته وکړي غاړې قبایلو 

د ګډوډۍ او تباهۍ سره مخ شي. چې حاجي محمد اکبر به د روان بهیر څرنګوالی په مفصله توګه تاسو ته ووایي، په 
لاندې نیا د دولت په ګټه دی چې ستاسو لپاره به ټول افغانستان کې د یو ځواکمن او پیاوړي حکومت راتلل د بریتا

 امتیازات تامین کړي:
 ــ د بریتانیا او افغانستان تر منځ نږدې اړیکې.۱
 ــ د روسیې د نفوذ کمول.۲
 نیوی. ــ په هند کې ]له ډیورنډ کرښې ها خوا[ د مخالفینو لخوا د اشغال د انګېزې د تبلیغاتو مخ۳
 ل.وګاډي د پټلۍ جوړ کابل پور د بریتانیا لخوا، د رېلهرات او  -کندهار -ــ له چمن۴
 ــ له سرحدي قبایلو سره د داسې اړیکو رامنځ ته کول چې د بریتانیا دولت په ګټه وي.۵
  20.«ــ افغانستان به د خپلواکۍ سره سره! د بریتانیا مالي مرستې د پخوا په څېر ومني... ۶

د نادر خان غوښتنه له ډیورنډ کرښې ها خوا »... ادو پر بنسټ داسې لیکي:ډاکټر عبدالرحمن زماني، د انګرېزانو د اسن
په اړه هوکړه وشوه چې هغه مهال انګرېزانو په ټوله سیمه کې د قبایلو ګډون په  راغوښتلو د وزیرو او مسیدو د لښکر

شو چې افغانستان ته د  جګړو کې په وېره کې اچولي وو، د قبایلو پولیټیکل ایجنټ )سیاسي استازي( ته هدایت ورکړای
قبایلو د افرادو یا لښکر په مخ کې خنډ نه شي. د هند حکومت د نامخامخ اجازې خبر په چټکۍ سره د قبایلو په منځ کې 

 21«خپور شو او وزیرو او مسیدو قومي لښکر له نادر خان سره د مرستې په موخه افغانستان ته ولاړ. 
 

ل. ل۱۳/۷/۱۴۰۲نېټه:  

 نور بیا
 
 

 آرشیف انور اڅړمحمد ښاغلی د 

 مخ،۲۳۱.: عزیز آریانفردري ژباړه

